SOALAN LAZIM (FAQ) : PROGRAM ADI PEKERJAAN
BERASASKAN PEMBUKTIAN PENGALAMAN

A. UMUM

1. Apakah perbezaan kaedah pelaksanaan latihan di antara ADI Perantisan
dan ADI Pekerjaan?
ADI Perantisan adalah kaedah untuk mempersijilkan pencari kerja
secara latihan berstruktur melalui sistem pentauliahan iaitu 20% - 30%
pembelajaran teori di pusat latihan manakala 70% - 80% latihan praktikal
di syarikat kerjasama dengan pendekatan frain and place.
Manakala ADI Pekerjaan adalah satu kaedah untuk mempersijilkan
pekerja sama ada secara latihan berstruktur melalui sistem
pentauliahan (sama seperti ADI| Perantisan) atau melalui latihan
Berasaskan Pembuktian Pengalaman iaitu 80% daripada tempoh latihan
melibatkan kemahiran kerja di syarikat dan 20% melibatkan pengukuhan
pengetahuan (di syarikat atau di pusat latihan yang bekerjasama).

2.  Apakah kategori peserta bagi program ADI Perantisan dan ADI Pekerjaan?
Peserta ADI Perantisan terbuka kepada pencari kerja (individu yang
sedang mencari pekerjaan termasuk lepasan sekolah, graduan, pekerja
diberhentikan, penganggur, pekerja gig dan suri rumah). Manakala peserta
bagi ADI Pekerjaan terhad kepada pekerja sedia ada.

3. Sekiranya syarikat hanya ingin melaksanakan ADI Perantisan, adakah
perlu berdaftar dengan MPC?
Tidak perlu. Syarikat hanya perlu mendapatkan pentauliahan melalui JPK
sebelum memulakan latihan.

4. Adakah pekerja berumur melebihi 40 tahun boleh menyertai ADI
Pekerjaan?
Boleh, tetapi tidak layak menerima insentif.



INSENTIF ADI PEKERJAAN

Apakah syarat untuk melayakkan peserta ADI Pekerjaan menerima
insentif?

Peserta mestilah warganegara Malaysia berumur antara 18 — 40 tahun dan
mempunyai pengalaman kerja kurang daripada 2 tahun di syarikat ADI.

Selain daripada peserta, siapakah lagi yang layak menerima insentif ADI
Pekerjaan?

Syarikat: RM600 bagi setiap program. Manakala pusat latihan: RM900 bagi
setiap program. Kadar ini ditentukan mengikut bilangan calon yang dilatih.

Adakah ADI Pekerjaan Melalui Sistem Pentauliahan juga layak menerima
insentif?

Ya, kedua-dua kaedah ADI Pekerjaan sama ada Melalui Pentauliahan atau
Berasaskan Pembuktian Pengalaman, layak menerima insentif tertakluk
kepada syarat yang ditetapkan.

Berapakah kadar insentif bagi program ADI Pekerjaan?

Kadar insentif adalah sebanyak RM4,000 /program bagi Program Micro-
credential, SKM Tahap 1-3, DKM dan DLKM tertakluk kepada tempoh
program dan syarat yang ditetapkan.

Bagaimanakah bayaran tuntutan insentif ADI Pekerjaan dibuat?
Bayaran insentif dibuat dalam 3 peringkat seperti yang dinyatakan pada
Jadual 1:

Perkara Kadar Insentif Program ADI Pekerjaan
Kategori Penerima Bulan Bulan Bulan Jumlah Insentif
e Pertama ke-9 ke-18 mengikut kategori
(RM) (RM) (RM) (RM)
Calon 1,500 500 500 2,500
Syarikat
(bagi setiap calon 200 200 200 600
yang dilatih)
Pusat Latihan (bagi
setiap calon yang 300 300 300 900
dilatih)
Jumlah 4,000

Jadual 1: Kadar Insentif ADI Pekerjaan



10. Adakah syarikat berstatus mikro layak menerima insentif sekiranya
menjalankan program ADI Pekerjaan?
Ya, layak. ADI Pekerjaan Berinsentif terbuka kepada semua kategori
syarikat tanpa mengira nilai jualan tahunan atau bilangan pekerja.

11. Sekiranya syarikat melaksanakan program ADI Perantisan Berinsentif,
adakah syarikat boleh melaksanakan ADI Pekerjaan Berinsentif dalam
masa yang sama?

Boleh. Namun syarikat perlu berdaftar dengan MPC terlebih dahulu bagi
tujuan penyaluran insentif, tertakluk kepada syarat yang ditetapkan.

12. Sekiranya syarikat telah mendapat pentauliahan ADI Perantisan tetapi

ingin melaksanakan latihan ADI kepada pekerja sedia ada, apakah yang
perlu dilakukan?
Jika peserta merupakan pekerja sedia ada, syarikat boleh terus
mendaftarkan peserta tersebut di bawah ADI Pekerjaan Melalui
Pentauliahan. Namun, sekiranya syarikat ingin mendapatkan insentif ADI
Pekerjaan, syarikat perlu berdaftar dengan MPC terlebih dahulu.

C. PENDAFTARAN DAN TEMPOH LATIHAN ADI PEKERJAAN

13. Berapakah kadar fi pendaftaran bagi program ADI Pekerjaan?
Kadar fi pendaftaran ADI Pekerjaan Berasakan Pembuktian pengalaman
adalah seperti Jadual 2. Manakala fi pendaftaran bagi program ADI
Pekerjaan Melalui Pentauliahan rujuk Jadual 3.

Kadar Fi (RM)
. _ Single Tier
Bil.| Tahap Persijilan N:gr(;?i:(ui;rr?:a)p (Mengikut Peringkat
P P Persijilan)

1 SKM 300 300
DKM/DLKM 500 500
Micro-credential

(MC) 300

Jadual 2: Fi Pendaftaran bagi ADI Pekerjaan Berasaskan
Pembuktian Pengalaman



14.

D.

15.

16.

17.

Bil. Jenis Program Tempoh Fi Pendaftaran
Pendaftaran Calon

i. Persijilan Mengikut Tahap:
SKM : RM100 / Program,
DKM/DLKM: RM200/
Program

Program Penuh Selewatnya 60 hari
1. (Peringkat dari tarikh mula | .. . L
- ii. Persijilan Single Tier :
SKM/DKM/DLKM) | latihan SKM : RM100 /
permohonan,
DKM/DLKM: RM200 /
permohonan

Selewatnya 14 hari
sebelum tarikh mula | RM100 / Program
latihan

Program Micro-
credential

2.

Jadual 3: Fi Pendaftaran bagi ADI Pekerjaan Melalui Pentauliahan

Adakah tempoh latihan program ADI Pekerjaan Melalui Pentauliahan sama
dengan ADI Pekerjaan Berasaskan Pembuktian Pengalaman?

Tidak sama. Tempoh latihan ADI Pekerjaan Melalui Pentauliahan adalah
merujuk kepada jumlah jam latihan NOSS, sama seperti program ADI
Perantisan. Manakala tempoh Ilatihan ADI Pekerjaan Berasaskan
Pembuktian Pengalaman adalah tetap mengikut tahap iaitu SKM Tahap
1: 6 bulan. SKM Tahap 2: 12 bulan, SKM Tahap 3: 18 bulan, DKM: 30
bulan dan DLKM: 42 bulan.

PELAKSANAAN LATIHAN ADI PEKERJAAN BERASASKAN
PEMBUKTIAN PENGALAMAN

Bagaimanakah latihan program Micro-credential dilaksanakan?
Program Micro-credential dilaksanakan berasaskan kepada satu atau
gabungan beberapa CU di dalam NOSS yang sama sahaja.

Bagaimanakah pengiraan tempoh latihan bagi program Micro-credential?
Tempoh latihan dikira menggunakan formula berikut: Jumlah jam latihan
CU yang diambil / Jumlah jam latihan NOSS X Tempoh tahap persijilan
berkaitan.

Adakah dibenarkan permohonan peningkatan tahap?

Ya, dibenarkan mengikut tempoh yang ditetapkan. Contoh: Pemegang
SKM Tahap 2 yang ingin mendapatkan SKM Tahap 3 perlu menjalani
tempoh latihan 6 bulan.



18.

19.

20.

21.

Bagi peserta yang mempunyai pengalaman kerja dari syarikat lain, adakah
boleh terus mendapatkan persijilan DKM setelah bekerja di syarikat ADI?
Ya, peserta boleh mendapatkan DKM melalui syarat kemasukan
pelbagai seperti yang dinyatakan dalam Jadual 4.

i. Kelayakan *
akademik/ Tiada — Akta 679
kemahiran
Syarat dalam kelayakan 3 Sijil Siil TVET
kemasukan bidang Akademik |
pelbagai |5 Pengalaman - - <5 -0 - -
E%Jaangalam tahun t_alhun 1B tahun E‘:lhun tahun ;‘slhun
2.5 1.5 1 1.5 1 1.5 1

Tempoh latihan

*T/B: Tidak Berkaitan
*Akta 679 — Akta Agensi Kelayakan Malaysia (2007)

Jadual 4: Tempoh Latihan DKM Berdasarkan Syarat Kemasukan Pelbagai

tahun | tahun | tahun | tahun | tahun | tahun | tahun

Apakah yang dimaksudkan dengan sijil Akademik di bawah Akta 679
dalam syarat kemasukan pelbagai ke peringkat DKM?

Sijil Akademik merujuk kepada ijazah, diploma dan sijil yang dikeluarkan
oleh IPTA/IPTS dalam Kerangka Kelayakan Malaysia (MQF) serta
disahkan oleh MQA tertakluk dibawah Akta 679.

Adakah syarat kemasukan pelbagai menggunakan SKM Tahap 3 terhad
kepada pemegang sijil daripada program ADI Pekerjaan Berasaskan
Pembuktian Pengalaman sahaja?

Tidak. la terbuka kepada semua pemegang SKM Tahap 3 melalui kaedah
persijilan lain iaitu SLaPB, PPT, ADI Perantisan dan ADI Pekerjaan Melalui
Pentauliahan.

Apakah yang dimaksudkan dengan “Tiada Kelayakan” pada syarat
kelayakan akademik/ kemahiran dalam bidang di bawah syarat kemasukan
pelbagai ke peringkat DKM/ DLKM seperti pada Jadual 47?

“Tiada Kelayakan” bermaksud Individu yang tidak mempunyai pendidikan
tinggi selepas sekolah menengah atau individu yang mempunyai
kelayakan akademik/ kemahiran yang tidak sama dengan bidang
DKM/DLKM yang dimohon.

27.

Bolehkah pelaksanaan Pengukuhan Pengetahuan (20%) dilaksanakan di
syarikat?

Ya, boleh. Syarikat perlu menyediakan pengajar yang memenuhi syarat
yang ditetapkan.

Adakah penyampaian Pengukuhan Pengetahuan (20%) dibenarkan
secara dalam talian?

Ya, dibenarkan. Penyampaian boleh dibuat secara dalam talian atau
bersemuka pada pada bila-bila masa sepanjang tempoh program, dengan
syarat memenuhi keperluan 20% jam latihan yang ditetapkan.

Siapakah personel yang perlu ada di syarikat dan Pusat Latihan di bawah
pelaksanaan program ADI Pekerjaan Berasaskan Pembuktian
Pengalaman?

Di syarikat: Penyelaras Syarikat dan Pembimbing. Manakala di pusat
latihan: Penyelaras Pusat Latihan dan Pengajar.

Adakah kesemua personel perlu mengikuti sebarang Kursus Induksi?

Ya, semua personel perlu mengikuti Kursus Induksi Personel ADI
Pekerjaan sama ada secara fizikal atau pembelajaran kendiri dalam talian.
Ini merupakan salah satu syarat kelayakan sebagai personel.

Apakah peranan utama pembimbing?

Membimbing calon melengkapkan Kompilasi Kemahiran Kerja (koleksi
dokumen bagi membuktikan kekompetenan calon berdasarkan aktiviti
kerja yang memenuhi keperluan NOSS) serta membimbing calon
menyediakan Laporan Projek Kompetensi Calon (LPKC) bagi program
DKM/DLKM.

Bagaimanakah Kompilasi Kemahiran Kerja disediakan?
Kompilasi Kemahiran Kerja hendaklah disediakan bagi setiap tahap
yang dimohon termasuk program single tier dan program Micro-credential.

PENILAIAN DAN VERIFIKASI ADI PEKERJAAN BERASASKAN
PEMBUKTIAN PENGALAMAN

Adakah terdapat penilaian akhir bagi komponen Pengukuhan
Pengetahuan untuk Kemahiran Teras (NOSS)?

Tiada penilaian akhir. Penilaian Pengetahuan bagi Kemahiran Teras
(NOSS) dilaksanakan seperti berikut:

e SKM Tahap 1 hingga 3 dan Micro-credential : Sekurang-kurangnya
20 soalan berbentuk objektif aneka pilihan bagi setiap CU/Duti.
Soalan merangkumi semua Work Activity/Task dalam setiap
CU/Duti.

e DKM dan DLKM: Sekurang-kurangnya 2 soalan berbentuk
subjektif bagi setiap CU/ Duti.

Adakah Penilaian Kemahiran Generik (Core Abilities) melibatkan penilaian
amali?

Tidak. Kemahiran Generik (Core Abilities) hanya melibatkan penilaian
pengetahuan melalui 20 soalan objektif aneka pilihan bagi setiap abilities
yang berkaitan.

Apakah syarat kelayakan PPL bagi program ADI Pekerjaan Berasaskan
Pembuktian Pengalaman?

PPL mestilah telah diperakukan sebagai Personel Penilaian dan
Verifikasi (PPV) sama ada PPL-PPT, PPL-SlaPB, PPL-SLDN atau
memenuhi kelayakan lain yang ditetapkan oleh JPK serta telah mengikuti
Kursus Induksi Personel ADI Pekerjaan sama ada secara fizikal atau
pembelajaran kendiri dalam talian.

Di platform manakah PPL boleh mengikuti Kursus Induksi Personel ADI
Pekerjaan secara pembelajaran kendiri?
PPL boleh melayari pautan: https://elearning.adi.gov.my/

Bagaimanakah sesi verifikasi calon dilaksanakan?

Sesi verifikasi calon dilaksanakan bersama PPL melalui kaedah
temuduga dan semakan Kompilasi Kemahiran Kerja. Tambahan
penilaian Laporan Projek Kompetensi Calon (LPKC) untuk program
DKM/ DLKM.


https://elearning.adi.gov.my/

Bilakah sesi verifikasi calon boleh diadakan?
Sesi verifikasi calon hendaklah diadakan pada bulan terakhir latihan.

Sekiranya calon telah bersedia untuk diverifikasi, apakah yang perlu
dilakukan oleh syarikat?

Penyelaras Syarikat hendaklah membuat permohonan verifikasi melalui
MySPIKE, sekurang-kurangnya 30 hari sebelum tarikh cadangan
verifikasi.

Bagi Program DKM/DLKM, adakah draf LPKC perlu dikemukakan kepada
JPK atau PPL sebelum sesi verifikasi?

Ya. Penyelaras Syarikat hendaklah mengemukakan LPKC kepada PPL
yang dilantik melalui emel, sekurang-kurangnya 7 hari sebelum tarikh
verifikasi.

Sekiranya calon belum terampil dalam sesi verifikasi, adakah calon
dibenarkan untuk ulang nilai?

Tiada ulang nilai dibenarkan. Calon yang belum terampil dan masih
berminat untuk mendapatkan Persijilan Kemahiran Malaysia, perlu
membuat permohonan dan pendaftaran semula dengan bayaran baharu
atau memilih kaedah persijilan lain yang bersesuaian.

Sekiranya calon DKM/DLKM gagal penilaian LPKC, adakah keputusan
verifikasi calon dianggap belum terampil?

Ya, keputusan keseluruhan verifikasi calon adalah belum terampil. Namun
calon dibenarkan mengulang komponen penilaian LPKC sahaja dalam
tempoh tidak melebihi 1 tahun selepas keputusan dikeluarkan, dengan
syarat membuat pendaftaran semula dan bayaran baharu.



F. TUNTUTAN INSENTIF

38.

Pihak manakah yang berhak membuat tuntutan insentif daripada JPK dan
MPC?

Syarikat atau syarikat in-house berhak mengemukakan permohonan
tuntutan Insentif kepada MPC dan JPK berdasarkan tatacara yang
ditetapkan. Syarikat hendaklah mengagihkan insentif tersebut kepada
calon serta pusat latihan mengikut kadar yang ditetapkan.

G. PERSIJILAN

39.

40.

Sekiranya calon gagal dalam program SPKM mengikut tahap, adakah
calon layak dianugerahkan Penyata Pencapaian (PC) bagi CU yang
terampil?

Ya, calon layak dianugerahkan PC bagi CU yang terampil sekiranya
memenuhi syarat umum yang ditetapkan.

Sekiranya calon dianugerahkan sijil pada tahap tertinggi yang layak dicapai
dalam program Single Tier, bolehkah calon mendapatkan PC bagi CU yang
terampil pada tahap yang tidak berjaya dicapai?

Ya, calon boleh memohon untuk mendapatkan PC bagi CU yang terampil
tersebut dengan menggunakan rekod penilaian sedia ada yang telah
disahkan oleh PPL. Permohonan ini perlu disertakan dengan bayaran fi
semasa iaitu RM300.00 bagi setiap permohonan.



